
I.Ўқув фанининг долзарблиги ва олий касбий таълимдаги ўрни
Ушбу фан дастури Ўзбекистон Республикаси Давлат таълим стандарти ва бакалавриат таълим  йўналиши малака талабларига асосланган ҳолда тузилган. Ушбу дастур асосида замонавий педагогик технологияларни ўқитиш жараёнига тадбиқ этиб, талабани назарий маълумотидан бошланғич амалий кўникмаларни фантомларда бажаришга ўргатиб ва орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда мустақил равишда беморларни ташхислаш ва қабул қилишга замин яратиб беради. Дастурнинг мақсад ва вазифаларини ечими якунида талаба горизонтал ва вертикал интеграция жараёнларида олган билим ва амалий кўникмаларни клиник уйғунлаштириб, етук, рақобатбардош, мустақил клиник фикрлашга эга бўлган мутахасис шаклланади. 

         Тиббий радиология фани клиник фанлар туркумига кириб, у барча тиббий бакалавриат таълим йўналишларида ўқитилади. Ушбу дастур тиббий радиология усулларининг физик асослари, радиобиология, турли радиологик усулларда тасвир олиш принциплари, турли аъзо ва тизимлар текширувида нур ташхиси усуллар ўрни, радиологик ташхис асослари ва алгоритми, нур ташхиси тарихи ва ривожланиш, истиқболи масалаларини қамрайди ҳамда бўлғиси умумий амалиёт врачларида нур ташхиси усулларни тўғри танлаш, натижаларни клиник ва бошқа текширувлар билан таққослаш, касалликларни радиологик белгилари аниқлаш ва тўғри ифода этишда замин яратиб беради. 
II. Ўқув фанининг мақсади ва вазифаси
Тиббий радиология фанни ўқитишдан мақсад – умумий амалиёт шифокорини (бакалаврни) нур ташхиси ва нур терапияси усулларини назарий ва амалий асосларига ўргатиш, шу жумладан рентгенологик усуллар, сонография, компьютер томография, магнит-резонанс томография ва радионуклид усулларга кўрсатма ва карши кўрсатма хакида маълумот бериш. 

Фанни вазифаси: 
· нур ташхиси ва терапияси хакида  тушунча бериш;

· нур билан текширишга ва даволашга кўрсатмалар ва қарши кўрсатмаларни белгилаш;

· ҳар бир нур усулларини афзаллик ва чекланиш томонларини билиш;

· нур усулларини тўғри ва оптимал танлаш, кенг таркалган таянч-харакат тизими, ўпка, юрак ва қон-томирлар, овқат хазм қилиш аъзолари, асаб, эндокрин патологик синдромларини нур усуллари ердамида кўра билиш;

· тиббий тасвир таҳлил қилиш асосларини ўрганиш.
Фан бўйича талабаларнинг билим, кўникма ва малакаларига қуйдаги талаблар қўйилади. 
  соғлом турмуш тарзини тарғибот қилиш.

Талаба:
- турли ахоли гурухларда профилактик флюорографик ва бошқа оммавий текширувларни ташкил қилиш; 
- радиолог ёки нур терапевтига бемор йўлланмасини тўлдириш;

- беморни текширувга ёки даволашга тўғри тайерлаш; 
- нур ташхиси шифокори билан бирга радиологик текширувларини хажми, кетма-кетлигини аниқлаш (усулларни информативлиги, зарарлиги, нархи ва мавжулигини назарда тутиб);

- мустақил равишда текширувлар тури (тасвирларни), проекциялар, асосий анатомик структурларни рентгенограмма, ангиограмма, компьютер, магнит-резонанс томограмма, сонограмма ва сцинтиграммаларда аниқлаш;
- таянч-харакат тизими, кўкрак қафаси аъзолари, юрак, қон-томир, ошқозон-ичак, жигар, буйрак, асаб ва эндокрин тизимлар кўп учрайдиган касалликларида асосий нур синдром ва симптомларини аниқлаш; 
- нур ташхиси шифокори маслахати ёки нур текшириш протоколи ёрдамида турли кенг тарқалган касалликларда структур ва функционал ўзгаришларни туғри баҳолаш;
- нур терапия шифокори билан бирга нур билан даволаш режасини тузиш; 
- нур ташхиси шифокори маслахати ердамида беморнинг клиник холатини ва нур терапия натижалари тўғри ифодалашни ҳақида тасаввурга эга бўлиши
- таянч-харакат тизими, нафас аъзолари, юрак-қон томир, хазм қилиш, чиқариш, эндокрин тизимлари нур усуллари билан текшириш учун кўрсатмаларни аниқлаш; 
- нур ташхисига йўлланмани расмийлаштириш; 
- текшириш усули, проекция ва текширилган анатомик сохани аниқлаш;
-  ўпка, юрак, ошқозон-ичак, таянч-харакат тизими, жигар ва ўт йуллари, буйрак ва сийдик чиқариш йуллари, эндокрин ва осаб тизими тасвирларида асосий анатомик структураларни (тузилма ва ориентирлар) аниқлаш; 
- кўкрак қафаси, қорин бўшлиғи, ретроперитонеал соҳа, тос, асаб ва таянч-харакат тизими касалликларида асосий нур синдромларини аниқлашни билиши ва улардан фойдалана олиши керак;
· нур текшириш усулларида олинган натижаларни таҳлил қилиш;
· суяк бугин тизими касалликлари нур текшириш усуллари натижалари (касаллик тарихидаги маълумотлар) асосида текшириш алгоритмини тузиш;
·  нафас тизими касалликлари нур текшириш усуллари натижалари (касаллик тарихидаги маълумотлар) асосида текшириш алгоритмини тузиш;
· юрак қон томир тизими касалликлари (касаллик тарихидаги маълумотлар) нур текшириш усуллари натижалари асосида текшириш алгоритмини тузиш;
· овқат хазм килиш тизими касалликлари нур текшириш усуллари натижалари (касаллик тарихидаги маълумотлар) асосида текшириш алгоритмини тузиш;
· текшириш усуллари буйича орган ва системалар учун информативлик алгоритмни тузиш амалий кўникмаларига (шу жумладан клиник амалий кўникмаларига)   эга бўлиши керак.
III. Асосий  назарий қисм (маъруза машғулотлари)
1-мавзу. Нур ташхиси усуллари

Рентгенологик текшириши усуллари (рентгенография, телерентгено-графия, электрорентгенография, рентгеноскопия, флюорография, дигитал рентгенография, оддий томография.Рентген контраст моддалар тури. Контраст моддага реакциялар ва асоратлар.Ультратовуш текшируви методикалари (режимлари): Бир ўлчамли (А, М-режимлар), икки ўлчамли сонография (В-режим) оддий ва рангли доплерография ва дуплекс сканлаш. Ультратовуш назоратида интервенцион муолажалар. Ультратовушни биологик таъсири. Компьютер томография (КТ) тарихи ва унинг замонавий тиббиётда ўрни. КТ-тасвир шаклланиш принциплари. КТда контрастланиш услуби. Компьютер томограмма рентгенанатомик ва денситометрик тахлили.МРТ тарихи. МРТ афзаллиги ва камчиликлари. МРТ физик асослари, Т1 ва Т2 релаксация вақтлари. МР-тасвир хусусиятлари. Т1, Т2 ва протон зичилиги тасвирлар. Текширув ўтказиш услуби. Махсус усулаблар: МР-ангиография, МР-урография, МР-холангиография. Радионуклид текширувга кўрсатмалар ва қарши кўрсатмалар. Мақсадга қараб текширув танлаш (морфологик ёки функционал холатни бахолаш). in vivo текшириш услублари: радиометрия (дистанцион, контакт), гамма-хронография и гамма-топография. Сцинтиграфия. 
2-мавзу. Таянч-харакат тизими касалликлари нур ташхиси 
Таянч-харакат тизимини касалликларини (рентгенография, радионуклид сцинтиграфия, сонография, КТ, МРТ, ангиография), уларнинг афзалликлари ва камчиликлари, кўрсатмалар. Скелетнинг нур анатомияси. Суяк ва бўғинларни ёшлик ва кексалик даврида хусусиятлари. Таянч-харакат тизими касалликлари рентгенологик синдромлари. Суяк ва бўғинларни травматик шикастланиши. Скелетнинг яллиғланиш касалликлари (остеомиелит, туберкулёз, артритлар). Суяк ва бўғинларни дегенератив-дистрофик касалликлари (артрозлар, асептик некроз, суяк инфаркти). Суякнинг хавфсиз, хавфли ўсмалари ва ўсимтасимон жараёнлари (гемангиома, остеобластокластома, хондрома, фиброма, остеома, хондробластома, саркомы, метастазы, миелом касаллиги).
3-мавзу. Ўпка ва кўкс оралиғи касалликлари нур ташхиси
Ўпка ва кўкс оралиғи касалликлари нур билан текшириш усуллари (рентгенография, радионуклид сцинтиграфия, сонография, КТ, МРТ, ангиография), уларнинг афзалликлари ва камчиликлари, кўрсатмалар. Ўпка ва кўкс оралиғини нур анатомияси. Ўпка касалликларини рентгенологик синдромлари. Тотал ва чегараланган қорайиш синдроми (плеврит, диафрагмал чурра, пневмония, инфильтратив туберкулёз, ателектаз, цирроз, ўпка раки, плевра қаллинлашиши). Шарсимон қорайиш синдроми (паразитар кисталар, туберкулома, периферик ўпка раки, бронх аденомаси, гамартома, шарсимон пневмония, метастаз, ўпкадан ташқари тузилмалар). Халқасимон қорайиш синдроми (абсцесс, ўпка раки, каверна, хаволи киста, бронхоэктаз, поликистоз). Диффуз диссеминация синдроми (учоғли пневмония, милиар туберкулёз, пневмокониозлар, сурункали гематоген диссеминацияланган сил, ўпка шиши, метастазлар). Ўпка илдизи патологияси (марказий рак, ўпка шиши, лимфопролифератив жараёнлар, ўпка артерияси аневризмаси, бронх аденомаси). Кенг таркалган ёруғланиш синдроми (пневмоторакс, эмфизема).
   4-мавзу. Юрак, қон-томир касалликлари нур ташхиси.
Юрак ва қон-томир нурли текшириш усуллари (рентгенография, рентгеноскопия, эхокардиография, радионуклид сцинтиграфия, КТ, МРТ, ангиография), уларнинг афзалликлари, камчиликлари, кўрсатмалар. Юрак ва қон-томирлар нур анатомияси ва физиологияси. Юракнинг ортирилган нуқсонлари (митрал стеноз, митрал етишмовчилик, аортал стеноз, аортал етишмовчилик). Юракнинг туғма пороклари (Боталло йўли, қоринча аро тусиқ дефекти, бўлмачлар аро тусиқ дефекти, Фалло тетрадаси). Нуқсонлар гемодинамикаси ва уларнинг нур семиотикаси. Юракнинг ишемик касалликлиги. Перикардитлар.
5-мавзу. Ошқозон-ичак касалликлари нур ташхиси.
Ошқозон-ичакларни нурли текшириш усуллари (рентгенография, барий билан рентгеноскопия, сонография, радионуклид сцинтиграфия, КТ, МРТ), уларнинг афзалликлари, камчиликлари ва кўрсатмалар. Ошқозон-ичакларнинг нур аннатомияси ва физиологияси. Қизилўнгач касалликлари (функционал, ахалазия, қизилўнгач раки, дивертикул, эзофагит, куюшдан кейин стенозлар, лейомиома, веналар варикоз кенгайиши, диафрагма қизилўнгач тешиги чурралари, ёт таналар). Ошқозон ва ўн икки бармоқли ичак касалликлар (гастрит, дуоденит, ошқозон раки, яра касаллиги, функционал касалликлар). Ингичка ва йўғон ичаклар касалликлари (функционал, ичак тутилиши, Крон касаллиги, носпецифик ярали колит, йўғон ичак раки).
IV. Амалий машғулотлар бўйича кўрсатма ва тавсиялар
    Амалий машғулотлар 50% назарий ва 50% амалий қисмдан иборат бўлган ҳолда ўтказилади.

Амалий машғулотлар учун  қуйидаги мавзулар тавсия этилади:
          1.     Нур ташхиси усуллари 
          2. Таянч-харакат тизимини касалликларини (рентгенография, радионуклид сцинтиграфия, сонография, КТ, МРТ, ангиография), уларнинг афзалликлари ва камчиликлари, кўрсатмалар. 
3.     Ўпка ва кўкс оралиғи касалликлари нур билан текшириш усуллари (рентгенография, радионуклид сцинтиграфия, сонография, КТ, МРТ, ангиография), уларнинг афзалликлари ва камчиликлари, кўрсатмалар. 

3.   Юрак ва қон-томир нурли текшириш усуллари (рентгенография, рентгеноскопия, эхокардиография, радионуклид сцинтиграфия, КТ, МРТ, ангиография), уларнинг афзалликлари, камчиликлари, кўрсатмалар. 
4.   Ошқозон-ичакларни нурли текшириш усуллари (рентгенография, барий билан рентгеноскопия, сонография, радионуклид сцинтиграфия, КТ, МРТ), уларнинг афзалликлари, камчиликлари ва кўрсатмалар.
        5.   Жигар ва ўт йўлларини нурли текшириш усуллари (сонография, контраст рентгенологик усуллар, радионуклид сцинтиграфия, КТ, МРТ), уларнинг афзалликлари, камчиликлари, кўрсатмалар.
         6.  Буйрак ва сийдик йўлларини нурли текшириш усуллари (сонография, контраст рентгенологик усуллар, радионуклид сцинтиграфия, КТ, МРТ), уларнинг афзалликлари, камчиликлари, кўрсатмалар.
        7. Эндокрин тизими касалликлари нур ташхиси усуллраи хакида(сонография, контраст рентгенологик усуллар, радионуклид сцинтиграфия, КТ, МРТ), уларнинг афзалликлари, камчиликлари, кўрсатмалар.
        8.    Нур тераписи.
Амалий машғулотлар мультимедиа қурилмалари билан жиҳозланган аудиторияда бир академик гуруҳга бир ўқитувчи томонидан ўтказилади.  Амалий машғулотларни ўтказишда қуйидаги дидактик тамойилларга амал қилинади:

·  Амалий машғулотларни мақсадини аниқ белгилаб олиш;

· Ўқитувчининг инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш;

· Талабада натижани мустақил равишда қўлга киритиш имкониятини таъминлаш;

· Талабани назарий-методик жиҳатдан тайёрлаш.

Тиббий радиология фани бўйича клиник амалиётни ўтиш даврида талабалар амалий кўникмаларни ўзлаштиришлари кўзда тутилган.

Амалий кўникмалар рўйҳати:

1. Нур текшириш усулларида олинган натижаларни таҳлил қилиш.

2. Суяк буғин тизими касалликлари нур текшириш усуллари натижалари (касаллик тарихидаги маълумотлар) асосида текшириш алгоритмини тузиш.

3.  Нафас тизими касалликлари нур текшириш усуллари натижалари (касаллик тарихидаги маълумотлар) асосида текшириш алгоритмини тузиш.

4. Юрак қон томир тизими касалликлари (касаллик тарихидаги маълумотлар) нур текшириш усуллари натижалари асосида текшириш алгоритмини тузиш.
5. Овқат хазм килиш тизими касалликлари нур текшириш усуллари натижалари (касаллик тарихидаги маълумотлар) асосида текшириш алгоритмини тузиш.
6. Текшириш усуллари буйича орган ва системалар учун информативлик алгоритмни тузиш.

Ўқув клиник амалиётни ташкил этиш бўйича кўрсатма ва тавсиялар
Талабаларнинг “Тиббий радиология” фани бўйича клиник амалиёти таълим жараёнининг 50%ини ташкил қилади ва амалий машғулотлар “радиология” бўлимида ва кабул булими рентгенолог хонасида утказилади.
Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1. Биринчи босқич – машғулотнинг мақсади ва вазифаларидан келиб чиқган ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб анжомлар ишлаш механизми, ишлатиш қоидалари билан талабар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни қадамма қадам алгоритми педагог томонидан ва видеофильмлар орқали намоиш этилади, алгоритм асосида босқичма босқич тўғри бажаришга алоҳида эътибор қаратилади.  Талаба амалий кўникмани мустакил, бироқ педагог назорати остида муляжлар, тренажёрлар, фантомлар ва манекенларда, талабалар ўзаро бир-бирида кўп марта машқ қилиб ўрганадилар. Бошида барча босқичларини алоҳида, кегин умумлаштирган холда  тўлиқ ва тўғри бажара олгандан сўнг беморда қўллашга руҳсат берилади (имитацион тренинг). 

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўқув-услубий қўлланмаси, бажариш  схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Муляжляр, тренажёрлар, фантомлар ва манекенлар, имитаторлар, асбоб анжомлар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намоиш этилиши, критик муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма афтоматизм даражасигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш. Бу босқичда  талаба ўзлаштирилган билим ва амалий кўникмани турли хил клиник холатларда (шу жумладан шошилинч ҳолатларда) қўллашга, олинган натижаларни таҳлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалар ва тестлар тўплами, кейслар, клиник протоколлар, диагностика ва даволаш стандартлари, ўргатувчи  касаллик тариҳлари ва амбулатор карталар ва х.қ. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 

4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани беморларда, турли хил вазиятларда, фаолият жараёнида тўғри ва тўлиқ қўлла олишига ишонч ҳосил қилиши керак ва шунда амалий кўникма ўзлаштирилди деб ҳисобланади.

Тўртинчи босқични амалга ошириш учун талаба бемор билан мустақил ишлаши педагог томонидан назорат қилинади, тиббий ҳужжатларни, касаллик тарихини ёзиб ҳимоя қилганда баҳоланади.

Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади.
Лаборатория ишларини ташкил этиш бўйича кўрсатмалар
Фан бўйича лабаротория ишлари ўқув режада кўзда тутилмаган

V. Мустақил таълим ва мустақил ишлар 
Мустақил таълим учун тавсия этиладиган мавзулар:
1. Нур терапияси физик ва техник асослари. 

2. Ионлаштирувчи нурлар биологик тўқималарга таъсири. 

3. Ютилган нурлар энергиясини дозиметрик бахолаш. Турли нурларни одам танасида тақсимланиши. 

4. Нур терапия усуллари. Радиацион терапевтик техника. Нур терапияси биологик асослари. 

5. Ионлаштирувчи нурлар биологик эффекти. 

6. Ўсма ва бошқа касалликларни нур терапияси. 

7. Ионлаштирувчи нурларни хужайрага таъсири. 

8. Марказий нерв системаси ва умуртқа ўсмалари. 

9. Бош мия қон томир касалликлари. 

10. Умуртқа яллиғланиш ва дегенератив-дистрофик касалликлари. 

11. Умуртқа туғма аномалиялари. 

12. Шошилинч ҳолатлар нур ташхиси. 

13. Бош мия травмаси. 

14. Умуртқа поғонаси травмаси. 

15. Кўкрак қафаси, қорин бўшлиги ва кичик тос аъзолари травмаси. 

16. Политравмада текшириш тактикаси. 
Фан бўйича мустақил иш аудитория  ва аудиториядан ташқари ўтказилади.

Талаба мустақил ишини ташкил этишда қуйидаги шакллардан фойдаланилади:

· Аудитория машғулотларидан ташқари тренажёр, муляж ва симуляцион залларида/марказларида тасдиқланган амалий кўникмаларни педагог назоратида сон ва сифат жихатдан бажариш ва амалий кўникмаларни ўзлаштириш дафтарларида акс эттириш;
· Тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда тасдиқланган амалий кўникмаларни навбатчи шифокор-педагог назоратида сон ва сифат жихатдан бажариш ва навбатчилик дафтарларида акс эттириш;

· Беморлар курациясида даволовчи ёки навбатчи шифокор билан назорат қилишда иштирок этиш; 

· Аҳоли орасида санитар оқартув ишларни сухбат ва маърузаларни ўтказиш; 

· Айрим назарий мавзуларни ўқув адабиётлари ёрдамида мустақил ўзлаштириш;

· Берилган мавзу бўйича ахборот (реферат) тайёрлаш;

· Фаннинг бўлимлари ёки мавзулари устида махсус ёки илмий адабиётлар (монографиялар, мақолалар) бўйича ишлаш ва маърузалар қилиш;

· Вазиятли ва клиник муаммолларга йўналтирилган вазиятли масалалар ечиш; 

· Кейс (реал клиник вазиятлар ва клиник вазиятли масалалар асосида сase-study) ечиш.

Шунингдек талабанинг мустақил иши бўлиб:
· График органайзерларни ишлаб чиқиш ва тўлдириш; 

· Кроссвордлар тузиш ва ечиш;

· Презентация ва видеороликлар тайёрлаш  ҳамда мустакил иш жараёнида кенг қўллаш ва ҳ.к
Фан бўйича курс иши (лойиҳаси)

Фан бўйича курс иши ўқув режасида кўзда тутилмаган.

VI. Асосий ва қўшимча ўқув адабиётлар ҳамда ахборот манбаалари
Асосий адабиётлар

1.
Ismailova M.N., Hodjibekov M.N. Nur tashxisi asoslari. Textbook. - Toshkent. Ibn-Sinо. 2019 y.
2.
Ильясов Т.Н. Клиник радиология асослари. Дарслик. –Тошкент. Ибн-Сино. 2002 й.
Қўшимча адабиётлар

1.
David A. Leslie. Imaging for Students. Fourth edition. Textbook.  - Australia. Hooder Arnold. 2012 y.

2.
Ильясов Т.Н. Лучевая диагностика. Учебник. – Ташкент.  Ибн Сино.1995 г.
3.
Петерсон Х. Общее руководство по радиологии. Учебник. - Москва.  Никомед Мондрук. 1995 г.

4.
Рейнберг С.А. Рентгенодиагностика заболеваний костей и суставов. Учебник. - Москва. Медицина. 1994 г.

5.
Габуния Р.И., Колесникова Е.К. Компьютерная томография в клинической практике. Учебник.  - Москва. Медицина. 1995 г. 

Интернет сайтлари:

1. www.learningradiology.com, 

2. www.auntminnie.com
3. www.radiology.ru 

4. www.radipedia.com

4. www.tma.uz.

